
TÍÐINDI

FØROYINGURIN: 

DØMDI MAÐURIN: 

- Mamman at 4 ára gamla 
dronginum greiddi í rætti
num frá, at føroyingurin 
eisini eggjað henni til 
samlegu við 18 ára gamla 
dóttir og pápa sín. 42 ára 
gamli føroyingurin segði tó 
sjálvur, at kvinnan var ein 
vælútbúgvin, gløgg kvinna, 
sum mátti vita, at alt bara 
var fantasi. 

Mamman segði í rætti
num, at umframt kynsligt 
samband við 4 ára gamla 
dreingin, so eggjaði føroy
ingurin eisini til kynsligt 
samband við 18 ára gomlu 
dóttrina hjá kvinnuni og 
við pápa kvinnuna. Enntá 
segði kvinnan hann eggjað 
til samlegu við fýra ára 
gamla dreingin og pápan 
samstundis.

- Eg kendi meg noydda 
at geva honum tað hann 
vildi hava, hóast tað var 
markbrótandi fyri meg, 
segði mamman at 4 ára 
gamla dronginum í rætti
num í Lyngby. 

Hon varð dømd 
fongsulsrevsing í trý ár og 
níggju mánaðir fyri ágang 
móti sínum fýra ára gamla 
soni. Og hóast hon varð 
dømd í mars, so var hon 
aftur í rættarsalinum í í 
sambandi við rættarmálið 
móti føroyinginum. Høvið 
var, at hon vitnaði móti tí 
42 ára gamla føroyinginum.

Mamman greiddi eisini 
frá, at hon undraði seg, tá ið 
hon fekk eina vinarumbøn 
frá føroyinginum á Linked
In. Men júst tá vinarum
bønin kom var hon í 
einum ringum staði í 
hjúnabandinum, og hon og 
maðurin høvdu tað trupult 
um tað mundið.

Hon greiddi frá, at føroy
ingurin nøktaði hennara 
tørv, og hevði loysnina uppá 
allar hennara trupulleikar. 
Hon segði seg gloyma alla 
pínu, tá ið hon tosaði við 
hann. Og sambandi við 
føroyingin fór skjótt at 
ávirka alt lívið – eisini ar
beiði hjá mammuni.

Dømda mamman segði, 
at alt samskiftið við mann
in var markbrótandi, og at 
hon kendi tað sum, at hon 
mátti levera og bróta mørk, 
so at hann ikki misti áhug
an fyri henni, tí hon gjørd
ist bundin av honum.

Hon segði seg vita, at 
tað ikki var í lagi, sum tey 
skrivaðu um, og at nógv av 
tí, sum hon skrivaði til før
oyingin, ongantíð er hent í 
veruleikanum.

Í rættinum segði hon 
eisini, at hon í dag er kedd 
av øllum tí, sum er hent, 
men at hon var forelskað 
í manninum. Hon kendi 
tað sum, at hann hevði 
valdið á henni og at hann 
legði henni ein ræðuligan 
manual, sum hon skuldi 
fylgja. Samstundis segði 
hon, at hon ongantíð hevur 
gjørt soninum nakað 
áðrenn hon møtti manni
num.

Samskiftið millum tey 
bæði byrjaði, sambært 
mammuni við, at føroy
ingurin sendi eina vinar
umbøn á LinkedIn, og at 
hann sendi henni leinkjur 
til ymiskt, sum hann segði 
seg arbeiða við. Millum 
annað sendi hann leinkju 
til heimasíðu, sum hann 
segði minna um filmin 
Eyes Wide Shut, og sum 
hevur seksuellan undir
tóna. Maðurin segði við 
mammuna, at hann búði 
í London, men var í Dan
mark í arbeiðsørindum. 
Tey byrjaðu beinan vegin 
at tosa um sex og eftir eina 
viku hittust tey fyrstu ferð.

Pápi mammuna – tað 
er also abbi tann fýra ára 
gamla krenkaða dreingin – 
er eisini dømdur í málinum. 
Orsøkin til, at hann er 
dømdur 90 daga treytaleysa 
fongsulsrevsing er, at hann 
er funnin sekur í at hava 
havt samlegu við vaksnu 
dóttir sína í hesum sama 
tíðarskeiði.

Eggjaði 
eisini til 
samlegu 
við dóttir 
og pápa

Barbara Holm 
barbara@sosialurin.fo 

42 ára gamli maðurin, sum 
mánadagin varð dømdur í 
fongsul í smá fýra ár, fekk 
seinasta orðið í rættinum 
áðrenn dómur varð avsagd
ur. Áðrenn tað fekk sakførari 
hansara orðið. Hesin vildi 
vera við, at tað var diskrimi
nerandi móti monnum, um 
maðurin varð dømdur. 

Verjin kravdi, at før
oyingurin varð fríkendur. 
Hann helt fyri, at tað var 
skeivt at siga, at maðurin 
hevði vald yvir kvinnuni. 
Hann vísti á, at tað var 
kvinnan, sum byrjar at tosa 
um sonin og alla tíðina var 
tað hon, sum koyrdi tað 
seksuella kjakið, sum hevur 
við sonin at gera. Verjin hjá 

manninum vildi vera við, 
at maðurin ongantíð hevur 
eggjað kvinnuna at gera seg 
inn á sonin, men at hetta var 
nakað, sum hon gjørdi av 
egnum vilja.

Verjin helt fast við, at tað 
frá mansins síðu einans er 
talan um fantasi, at alt er 
íspunnið, og ongantíð helt 
hann, at myndirnar, hann 
fekk sendandi frá kvinnuni, 
vóru veruligar. Ákærdi hevur 
eisini sent kvinnuni myndir, 
men tær vóru ikki av sær 
sjálvum, men heintaðar av 
netinum. Verjin segði eisini, 
at í veruleikanum var talan 
um mismun móti monnum, 
tí at maðurin altíð verður 
tikin fyri at vera tann 
førandi parturin í einum 
seksuellum parlagi. Her er 
ongin orsøk til at halda, at 

maðurin førir málið, uttan 
gamlir fordómar, vildi verjin 
vera við í verjurøðu síni.

Verjin vísir á, at eingi and
lit eru á flestu myndunum, 
sum kvinnan sendir manni
num og at hann tí ikki kundi 
kent hana aftur. Hetta vildi 
dómarin tó ikki eftirlíka, og 
sum sæst aðrastaðni á síðuni 
var dómarin ivaleysur, tá ið 
hann í dømingini staðfesti, at 
hetta vóru tvey vaksin fólk, 
sum bæði vistu, hvat tey 
gjørdu móti lítla barninum. 

Var bara fantasy
Maðurin sjálvur greiddi frá í 
rættinum, at møguliga mátti 
hann kent kvinnuna aftur 
á myndunum ella skilt, at 
hetta vóru hennara egnu 
myndir, men tað gjørdi hann 
ikki.

- Eg væntaði, at hon dugdi 
at skilja millum fantasi og 
veruleika, greiddi maðurin 
frá.

Hann hevur, líka síðani 
hann bleiv varðhaldsfongsl
aður í oktobur hildið fast við, 
at frá hansara síðu var talan 
bara um íspunnar søgur og 
falskar myndir. 42 ára gamli 
føroyingurin hevur nú sitið 
varðhaldsfongslaður síðani 
16. oktobur, tá hann bleiv 
handtikin í Kastrup. Hann er 
ákærdur fyri at hava eggjað 
eini javnaldrandi kvinnu at 
gera seg kynsliga inn á pápa, 
dóttur og son hennara.

Eftir dómin mánadagin 
kærdi maðurin málið fyri 
hægri rætt og sostatt eru ikki 
allar súðir syftar enn.

- Eg var býttur

Løgreglan fann 
hann ikki í Føroyum 

PÆDOFILIMÁLIÐ Í LYNGBY - Var eg eitt fjols? Absolutt. Havi 
eg gjørt nakað skeivt? Ja. Var hetta ætlanin? Als ikki, segði 
føroyingurin, tá hann fekk seinasta orðið í rættarmálinum

Hann varð handtikin í flog
vøllinum í Kastrup mitt í 
oktober í fjør, á veg í land 
av Føroyaflúgvaranum og 
hevur sitið í varðhaldi síða
ni - mánadagin varð hann 
dømdur trý ár og níggju 
mánaðar fongsulsrevsing.

Men tað var ikki bara 
lætt hjá løgregluni at finna 

fram til føroyingin. Tí 
meðan mamman at fýra 
ára gamla dreinginum 
varð handtikin væl áðrenn 
føroyingurin, so var tað 
ikki tí, at løgreglan ikki 
leitaði.

Ákæruvaldið greiddi 
frá í rættinum, at tað varð 
leitað eftir manninum, 

men at løgreglan visti 
snøgt sagt ikki, hvar hann 
var. Somuleiðis varð greitt 
frá, at løgreglan gjørdi 
húsarannsókn í einum set
húsum í Eysturoynni, har 
leitað varð eftir manninum 
men til fánýtis.

Tað var so í Kastrup, 
at løgreglan umsíðir 

fekk fatur á manninum. 
Mamman at fýra ára gamla 
dreinginum og 42 ára gamli 
føroyingurin fingu bæði 
sama dóm. 3 ár og 9 mán
aðir.


